
Z cyklu: Òdjimczi słowã – 86 (Nad betonową dżąglą) 

 

Nad betonową dżąglą 

Wstało słuńce. 

Pòòbswiécëło, 

Co psé, co lëdzczé... 

Tréza z czwiôrtégò 

Włącza radio Marija... 

Maks-sztudéra susô  

Cygaretã na balkónkù... 

Na balasce sã sëszi cos, 

Co jesz wczora bëło biôłé... 

Józef smiecë wënôszô -  

Ta jegò sã drze jak stôré płótno... 

Diki zdrzi na bladi sztôłt 

Krziża na scanie, co gò ni ma... 

 

Kwadracané żëcé w klôtkach na lëdzy... 

 

Pierszégò maja w miesce -  

Tu téż je Pòlskô... 

